
ALVARO SIZA, AS PERNAS DO CICLISTA

Por MARGARITA LEDO ANDION
Decana da Facultade de Ciencias da Informacion

£A cabeza do arquitecto? Unha ca-
beza para relacionar. O arquitecto
non pode ser un especialista.

Agora son vostes, destinatarias diver-
sas dunha entrevista, quen interpretaran
inflexions de voz, tempos, excursos, si-
lencios e encandilamento para unha con-
versa que recormenza en muitas ocasions
e que, pasaxe intermindbel, esvae cara
0 que o noso imaxinario, quizaves, gos-
te de reconstruir. A querencia. Cousas
que fan comprender outras cousas. Ese
tique de fascinio que deven de situa-
cions nas que, coma do porco, podes
aproveitalo todo. Porque é preciso un-
ha grande enerxia para non nos dei-
xarmos nos empobrecer.

PREGUNTA.—Faleme das interrelacions, de-
sas interrelaciéns as que todos os comentaris-
tas se referen: co lugar, cos materiais, cos ob-
xectivos, co tipo de construccion e coa forma,
forma gue non tén un estilo definido se non que
vai e xera, de cada vez, a sta propia expresion.

RESPOSTA.—O arquitecto traballa, inevita-
belmente, sobre a experiencia de séculos de
construccion, sobre modelos que se adaptan a
circunstancias de tempo e de lugar. E o que ca-
racteriza a cada obra é ese balanzo entre o sa-
ber acumulado, pasado de xeracion en xeracion
para a stia formacion, para a sta estructura de
pensamento, e a sensibilidade, o estudo espe-
cifico de determinado tempo e de determinado
lugar. Mais quen pense que todo é pedido a di-
reito das circunstancias de tempo e de espacio
e que, polo tanto, o proxecto & unha invencion,
enganase. O proxecto & aplicacion do cofece-
mento anque con sensibilidade para o ambente
cultural, os materiais, a topografia, 0 modo de
produccion, ou as tecnoloxias.

P.—Ou con sensibilidade para o Poder. Por-
que hoxe a Arquitectura xdgase o todo como sig-
no do Poder, como parte da sua politica de
representacion.

R.—Hoxe e case que sempre. Determinadas
realizacions traduceno no espacio. Alén diso, a
Arqguitectura ten que dar resposta, a traveso de
mecanismos do Poder, a necesidades cotians,
de toda a xente, que van mais alé da simple re-
presentacion do Poder e sobre as que non hai
a mesma preocupacion porgue non se conside-
ran obras de prestixio. Coido que, a dia de ho-
xe, compre retomarmos o tecido das cidades,
conscentes de que hai ben tempo que as regras
de construccion que o tempo fora tornando muito
craras, e fora convertendo nun corpus de dese-
fio e de compaosicion, deixaron de existir.

Alvaro Siza durante a inauguracion do
Xardin de Bonaval.
Fotografia: Xoan Soler.

P.—¢Retomar o tecido e voltar, asi, a ese mito
da cidade armadnica, da cidade como utopia que
arrastramos dende Tomas Moro?

R.—¢ A cidade destruida e refeita como per-

feccion? Ben, na Europa non hai espacio para
a utopia mesmo porque todo o seu territorio es-

ta xa urbanizado e ten unha base concreta de
definicion, unha base que pode ser millorada pe-
ro non refeita na idea de perfeccion.

P.—Nen arredada da historia, porgue serfa
unha outra sorte de mistificacion.

R.—Si, pero compre dicer que sempre sub-
xace unha utopia e, quer que falemos dunha ci-
dade, gquer que falemos dun edificio, o traballo
desenvolvese no dialogo entre a ideia de globa-
lidade, de perfeccion, e unha realidade de cir-
cunstancias. Eu creio que a mente humana se
move nesa sorte de dualidades.

P.—Da experiencia como consciencia.
R.—Exactamente.

P.—Da viaxe, dos lugares novos, de espa-
cios mui diferentes aos que vostede decote se
refere, da idea de mestizaxe.

R.—De feito as cidades foron construidas ne-
sa idea de mestizaxe. A cidade histdrica esta ca-
rregada de aportacidns externas aos valores lo-
cais ou se estiver imune a contaminacion esta-
ria na agonia. Lembro que tiven que escreber
un texto sobre Santiago de Compostela e can-
do escrebo un texto non profesional acostumo
canalizar nel as impresions que tiven, aquelas
gue me tocaran mais, e do Santiago maravilloso
tocoume esa especie de exotismo, de ornatos
que terman de referencias a América do Sul, or-
natos que me fan lembrar construccions Maias
na xua xeometria. Ou fixese na cidade do Por-
to, unha cidade con tanto caracter que decimos
de algo: € muito portuense... Fixese e vexa co-
mo nela son determinantes os edificios italianos.
Na construccion dunha cidade xinguense o que
é local (cultura, materiais, topografia...) e 0 que
e alleo, e nesa mestizaxe a cidade se vai desen-
volvendo. Porque cidade tamén quer dicer co-
municacion e &, pois, natural, que nos atraia ese
ruxe-ruxe que deven do contacto con outras per-
sonaxes ou con outras culturas.

P.—Santiago & unha cidade con imaxe, mes-
mo na version mais estereotipada ten unha ima-
xe de marca mui forte e iso debe determinar o
modo de se achegar a ela con proxectos tan di-
ferentes como o edificio do Museo de Arte Con-
temporanea, o Parque de Bonaval ou a Faculta-
de de Ciencias da Informacion. ;Cal & a sua vi-
sién de Santiago?

R.—A dun sitio prodixioso que domina sobre
unha zona agricola e cunha organizacion viaria
perfectamente adaptada a esa conxuncion co



1, 2. Maqueta do Anteproxeclto da
Facultade de Xorpalismo. San-
tiago de Compostela.
Fotogralia: Xan Casabella.

seu entorno, coa sua periferia. E a auga. Os per-
cursos da auga, os riachos case gue ate o cen-
tro da cidade e que, por exemplo, no proxecto
do Museo tiveron muita importancia porque
aquel xardin, no que se insere como conxunto,
& unha maquina perfecta da utilizacion da auga,
do traballo do home sobre a natureza domesti-
candoa, organizandoa, e foi fundamental para
a definicion da forma e da implantacion do edifi-
cio. Anque ségueme deixando coa boca aberta
por que se escolleu ese lugar, Santiago, no que
chove de mais, para facer Santiago. En fin. Al-
gunha razon haberia.

P.—A relixion como presencia.

R.—A Catedral como organizadora do espa-
cio, a secuencia das prazas acompanando o
desnivel do terreo arredor da Catedral e un cer-
to anonimato xeralizado na vivenda, no tecido da
cidade. Hai casas de fai cincuenta ou sesenta
anos que mesmo se funden no conxunto das ca-
sas do dezaoito. Dase unha articulacion perfec-
ta entre o que é tecido e o que & monumento,
0 gue é simbdlico; de xeito que aquel, no seu
ton esvaido lle deixa a este toda a sla beleza e
grandeza, orixindndose unha continuidade mui-
to sdlida, un deseno de grande persistencia. De
feito Santiago tivo que galgar os seus lindes na-
turais para que ocorrera a desagregacion, a
fragmentacion.

P.—No caso do Museo, ;qué preocupacion
centrou a sua atencion, cal foi o né?

R.—Traer ese edificio, que & un edificio pu-
blico e cun papel importante na cidade, para o
primeiro plano entroques de o construir recua-
do, dentro do xardin. A primeira parte do traba-
llo foi entender o conxunto de Bonaval: o con-
vento, a igrexa, a sua relacion co xardin e coa
organizacién do xardin, e entender as transfor-
macions que se deran, singularmente coa aber-
tura dunha rua que fendeu a armonia preexis-
tente. Comprender a orde inicial e refacer unha
outra orde coa introduccion do edificio e sen ig-

norar a tal ria nova que tifa rompido o sistema
anterior fixo que o Museo nascera prendido da

analise do lugar.

P.—A Facultade de Xornalismo gue agora es-
ta a proxectar, € completamente diferente tanto
nos seus usos como na sua localizacion.

R.—No caso da Facultade de Xornalismo
existe un plan, unha proposta de orde para a
ocupacion daquel espacio que concebia un edi-
ficio Unico, continuo, con patios, dentro do que
se destribuirian as diferentes facultades. Despois,
a hora da construccion, o que sucedeu foi que
se comezou por unidades separadas. Asi e to-
do o Plan demostrou certos acertos porque a dis-
tribucién fundamental que se mantén é a esta-
blecida. A mifa primeira preocupacion foi a de

adaptar o meu proxecto a esta fragmentacion de
unidades, quer ao edificio que esta en fronte, o
de Filoloxia, un magnifico proxecto e un ponto
de apoio grande, quer aos do lado oposto, di-
seminados e un pouco desordeados, e tentar
captalos para unha orde global. Coido gque un-
ha das responsabilidades do arquitecto, a través
do qgue constroe e na medida da sua importan-
cia civica e da stia dimension, é incluir nunha pro-
posta de orde mesmo aquelo que xurdira de ma-
neira fragmentada ou gratuita.

P.—Tameén os materiais van ser mui diferen-
tes aos do Museo, ate dende o ponto de vista
da significacion.

R.—Si, si. Na Arquitectura, coma en todo, hai
un problema de medida que ten que ver co uso
e co valor simbdlico. No da Facultade eu penso
facerlle un baseamento de pedra e, a partir do
bon pousar do edificio, unha construccion mais
econdmica e de menor relevo ca do Museo. Se-
ra revocado, probabelmente en cor branca, por-
que toda a cidade é un balanzo entre as casas
revocadas, pintadas de branco e mais a pedra,
ainda que nunha época se xeralizara a pedra a
vista e o gran pasara a ser o material preponde-
rante en Santiago, as veces perxudicando ese
equilibrio entre monumento e tecido construido.
Poida que denantes da cor branca tivera habi-
do outras cores poisgue un certo puritanismo le-
vou os tons mais austeros tamen para as
cidades.

P.—A especificidade gue ten un centro de
Ciencias da Comunicacion debeuse entrometer
na concepcion do proxecto.

R.—Neste caso, na definicién do edificio o
Programa e as caracteristicas dos espacios te-
fien muita importancia. Espacios mui especiali-
zados coma os estudos, necesitados dun pé di-
reito duplo, ou a Biblioteca-Mediateca, un ambi-
to con muita tradicion, con muitos modelos, ou
os aularios, que polas stias dimensions xa xusti-
fican a realizacion en auditorio e permeten a uti-
lizacion de rampas de acceso, dannos unha
complexidade maior que noutros edificios e un-
ha rigueza espacial mui significativa. E existe, ao
mesmo tempo, un grande control para que non
se converta nun eido cadtico. As condicionan-
tes funcionais son mui fortes e un proxecto de
Arquitectura, eis a sua dificultade neste caso, &
sempre un esforzo por nos liberarmos dos as-
pectos funcionais poisque atinxir a calidade que-
re dicer dominar os problemas funcionais e so-
brepasalos creando un todo, un organismo.

P.—Vosté ten criticado, e tamén nds o criti-
camos no ambito da Comunicacioén, a reduccion
da Arquitectura a espectaculo.

R.—Iso ten que ver coa tendencia en trans-
formar calquera obra nun monumento, sexa un-
ha casa, sexa un aimaceén, se trate de despachos



ou dun edificio publico. Poida que a falla de opor-
tunidades de prestixio conduza a querer trans-
formar todo o que che ven as mans en especta-
culo. Anque compre a ponderacion, gue haxa
unha dose de expresividade en cada unidade

que se constroe nunha cidade, para que esa ci-
dade sexa como o casco histdrico de Santiago,

un todo magnifico no que cada elemento funcio-
na polo conxunto.

P.—Ao falar de espectaculo tamén queria di-
cir as realizacions que abraian pero que non con-
moven, gue non se incorporan a vida da cidade.

R.—;Mais non sera o resultado desa traxe-
dia que é a presa desmedida, dese sofremento
de facer en pouco tempo e de facer brillante?

P.—De facer en pouco tempo...

R.—...E de facer brillante.

P.—E por unha razon de mercado, supono...
R.—Ben, no fundo...

P.—Funcionaran como valor de cambio.
R.—Exactamente, exactamente.

P.—Non como valor cultural.

R.—Olla, & exemplar grabar a conversa dun
arquitecto cun promotor e escoitarlle dicer: o im-
portante & a entrada, o adro, a marmore nos
cuartos de bano... estereotipos que, con razon
ou sen ela, se tornan valor de mercado, indepen-
dentemente do significado que tefian en termos
de calidade. O arquitecto esta sometido a gran-
des presions e se non resposta a eses estereoti-
pos, que adoitan se interpretar como «compe-
tencia profesional», muitas veces non é aceptado.

P.—iOnde lle gustaria traballar neste
momento?

R.—Non sei. En todos os paises nos que te-
no traballado atopei dificultades, ainda que de
diferente orde.

P.—; Poderanse clasificar segundo as cultu-
ras: dificultades en paises calvinistas, en paises
latinos...?

R.—Si, naturalmente que algo habera diso.
Para exemplificar, en Portugal torttrame a impro-
visacion. Pola contra, na Holanda hame impre-
sionar o feito de que o sobexo de planificacion
pode levar a solucions preconcebidas e chegar
a unha paranoia que xa non ten relacion co ri-
gor, experiencia e calidade da que se derivarian.
Ambalas caracteristicas oferécennos intres de
plenitude de accion pero nos mantefien sempre
4 beira do colapso... Por outra banda, unha das
cousas que hoxe lle preocupa aos arquitectos
& a stia perda de capacidade de control: man-
da o promotor, manda o mercado e non manda
a Arquitectura como acto de cultura.

P.—Para falar de acto de cultura compre sa-

1. Estudio do Arquitecto.
2. Vista do estudio.
Fotografias: Xan Casabella

ber achegarse a outras culturas, xa sei que non
habera unha férmula pero o seu modo...

R.—Traducese basicamente no didlogo, na
informacion. Eu, por exemplo, traballei en Ma-
cao. Evidentemente, primeiro foi o choque, o la-
do impresionista e despois como ese fascinio es-
timula o paso seguinte, o estudo. Non, non exis-
te por casualidade ese universal que é o fasci-
nio pola viaxe, por encontrar o novo, polo dife-
rente. En tempos era o Paraiso; eran continen-
tes como a América, como a Africa; era a Atlan-
tida...

P.—Fascinio que xa non tén que ver con esa
Europa construida da que falou ao comezo, con
xentes obrigadamente en pasaxe, coas migra-
cions e coa volta do racismo, jate que ponto un
arquitecto podera inhibirse dos grandes proble-
mas do seu tempo e construir somentes en es-
pacios privilexiados?

R.—Si, non podera. Tratase dun fenomeno
contemporaneo mui forte e esa afluencia é ine-
vitabel. Porque a opulencia da Europa ¢ tamén
a miseria de zonas enormes. Porque as cidades
estan cheas de emigrantes que cando interesa-
ron como forza de traballo foron recibidos cos
brazos abertos. Pero repara, o que tefien de mais
rico estas mesmas cidades é ese troca de cultu-

ras e de sangues ainda que se dea dentro dun
proceso doloroso e con conflictos latentes que

levan a xenofobia.

P.—¢Observou ese fendmeno cando traba-
llou en Kreuzberg?

R.—Sen dubida, xa se observaba, e agudi-
zouse co derrube do muro e coa entrada de xen-
tes do Leste. Kreuzberg era un sector turco da
cidade en conflicto coa minoria alemana.

P.—¢E o que viu influiu o seu proceso de fra-
ballo, aquel «Bonjour Tristesse»?

R.—Olla o grafitti foi premonitorio. Un sector
da administracién, da direccion do IBA, preocu-
pabase pola integracién dos emigrantes, polo
dialogo con eles, pero tameén habia outro sector
que reaxia contra o anterior e polo tanto o com-
bate entre proxectos tifa, e sempre tén, orixe
politica.

P.—Vostede tivo que escoller o seu campo.

R.—Ben eu fun escollido porque se sabia cal
era 0 campo que eu escolleria.

P.—Ainda se escoita falar de Siza como de
alguén do Movemento Moderno.

R.—Vaiche boa se son ou non do Movemen-
to Moderno. Son un arquitecto contemporaneo.
Procuro vivir a mifia profesion, e non sé a mifa
profesion, en termos de contemporaneidade. Por
razons practicas os periodos tefien nome e coi-
do que tamén & un outro aspecto da presa: a



xente ainda non dixo esta boca é mifa e xa esta
clasificado. Eu son case que indiferente a se-
cuencia dos ismos: modernismo, postmodernis-
mo, agora deconstructivismo... dame ganas de
rir esa necesidade de afirmacion dos criticos e
ese frenesi clasificatorio: mal en NY se comenza

a falar en de constructivismo, xa se esta con iso
en Barcelona ou no Porto: dianos! agora e o de-
constructivismo se non somos provincianos...

P.—;Esa hipercodificacién trae mais empo-
brecemento, comporta ausencia de reflexion?

R.—Coido que si. Non digo que estea mal
gue esas cousas chamen a atencién porgue se
non haberfa determinados aspectos da realida-
de pasando & nosa beira e nos sen nos decatar.
Pero de ai a querermos proxectar esas cousas
onde vivemos... entrogues, terlamos de facelas
intervir no universo das ideas para que desen-
cadeasen procesos de transformacion. Se non
é reducir a sua utilizaciéon a valor de mercado.

P.—De calguer xeito temos asistido a un certo
desblogueamento da razon unica.

R.—Iso esta muito ben. O problema é cando
ese deshlogueamento da razdn Unica se frans-
forma noutra razon unica jcomprende?

P.—Queria me referir &s aproximacion multi-
ples que se poden dar arredor da mesma
actuacion.

R.—Absolutamente dacordo. O postmoder-
nismo, que xa tifa aparecido na Literatura mui-
to antes que na Arquitectura, trouxo unha reduc-
cion bastisima que nos deixou ¢,0 qué? Uns por-
ticos, unhas columnas, unhas cores...

P.—Sen nexos

R.—...un outro principio monolitico formal. E
no nome da variedade prolifera a rutina, a repe-
ticion e a copia. Non estou a discutir as ideas,
estou a discutir a utilizacion desas ideas como
instrumentos de aproximacion da forma e non
como reflexion sobre os problemas.

P.—Ao contrario, restaranos, por sempre, un-
ha frase do Gregotti referida a si, a «signos case
que invisibeis gue enchen de tension a sta obran.

R.—Ben. Eu nunca falei diso co Gregotti pe-
ro cando escoito falar de hibridez en relacion ao
meu traballo penso que unha observacion mais
atenta levara a ver que non é exactamente hi-
bridez se non deduccidn a partir de cousas de-
nantes desenvolvidas. E dicer, cada cousa, que
pode aparescer como mui diferente, nasce dun-
ha transformacion de cousas anteriores que se
enfrentan con problemas e con ambentes dife-
rentes. Eu coido que o Gregotti se referia a esa
presencia non concreta de ideas ou de formas
anteriores. Eu sei, sinto, que muito do que non
aparesce nun proxecto estivo ali, no seu desen-
rolo, en termos de evolucion.

Fotografia: Xoan Soler.

P.—Como as fontes, como A Voz das
nCousas.

R.—Exacto, e desas cousas algunha cousa
fica. E o que fai diferente unha arquitectura den-
sa, con presencia, dunha arquitectura superficial.

P.—Por veces Unese o seu nome co de Mies
van der Rohe e eu Unoo porque o «Pabellon Bar-
celona» foi sempre para min un espacio de so-
sego, onde sinto o benestar que sinto nas suas
obras... ao millor porque a primeira que cofe-
cin foi a Casa de Cha da Boanova.

R.—E eu fico muito contento de que tefas
sentido iso. Eu necesito, persoalmente, a sere-
nidade; eu tefio muita fame de sosego e penso
que muita xente tamén precisa do sosego. Cra-
ro, podera haber dlas interpretacions: que se-
xa eu un home do pasado, pouco acaido para
o stress da vida moderna, ou ben que o home
contemporaneo leve consigo esa loita, conscente
e inconscentemente... Diranolo o tempo, o tem-
po o dira.

P.—¢E que dira do seu encontro coas textu-
ras, cos materiais?

R.—Que non ten que ver co efecto plastico,
se non cunha lineas que conduz a determinada
atmosfera. E a min gustabame dicerche que a
arquitectura que me toca profundamente, aquela
onde me sinto ben, é unha arquitectura que da
esa sensacion de serenidade da que ti falache
en relacion ao Pabellén do Mies. Eu preciso di-
so, e iso € para min o Belo, a Arquitectura con
A grande. Por iso cando entrei por primeira vez
nunha casa de Barragan tiven esa sensacion que
case se apalpa. Porque os materiais tefien que
ver con esa sensacion de calma, de proteccion.
A maneira como un material contrasta con outro,
a pasaxe dun para o outro. Repara que sempre
o ornato, aquel ornato que se universalizou, xur-
de do contacto entre materiais, entre elementos
dun sistema. O capitel cando a columna saiu da
alquitrave, o baseamento cando o edificio toca
o solo. Non & un problema de gosto. Ten gue
ver con acadar esa continuidade, esa globalida-
de que se pode acadar con materiais completa-
mente diferentes. Ten que ver co fluir das formas

no espacio natural e con esa sensacion que nos
da. De paz. De tranquilidade.

No Porto, 2 de Xullo de 1994



